ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի ընդունման անհրաժեշտությունը
«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) ընդունումը պայմանավորված է 1190-11001 «Զբոսաշրջության զարգացման ոլորտում պետական քաղաքականության մշակման և դրա կատարման համակարգման, պետական ծրագրերի պլանավորման, մշակման, իրականացման և մոնիտորինգի (վերահսկման) ծառայություններ» միջոցառման շրջանակներում Զբոսաշրջության կոմիտեի աշխատակիցներին տարեվերջյան պարգևատրումներ հատկացնելու անհրաժեշտությամբ:
2. Ընթացիկ իրավիճակը և խնդիրները.

Զբոսաշրջության կոմիտեի աշխատակիցների պարգևատրման ֆինանսավորումը 2025 թվականի ընթացքում իրականացվել է ՀՀ պետական բյուջեից 1190 Զբոսաշրջության զարգացման ծրագրի 11002 «Աջակցություն զբոսաշրջության զարգացմանը» միջոցառման շրջանակներում՝ հատկացված բյուջետային միջոցների և ներպետական վերաբաշխումների հաշվին։ Սակայն ծրագրային գերակատարումների, ինչպես նաև տարվա ընթացքում առաջացած լրացուցիչ պարտավորությունների արդյունքում առկա ֆինանսական միջոցները բավարար չեն դարձել բոլոր աշխատակիցների համար նոյեմբեր և դեկտեմբեր ամիսների պարգևատրումների ամբողջական ապահովման համար, ինչի արդյունքում առաջացել է լրացուցիչ ֆինանսական միջոցների ներգրավման  անհրաժեշտություն։
Զբոսաշրջության կոմիտեն 2025 թվականի ընթացքում 1190-11002 «Զբոսաշրջության աջակցման ծրագրեր» միջոցառման շրջանակներում իրականացրել է ամբողջ տարվա համար նախատեսված ծրագիրը և արդյունքում գերակատարել է սահմանված մի շարք արդյունքային ցուցանիշներ, մասնավորապես՝
1. միջազգային զբոսաշրջային ցուցահանդեսներին մասնակցություն՝ առնվազն 4-ի փոխարեն իրականացվել է 5,
2. համագործակցություն միջազգային գործընկերների հետ՝ առնվազն 4-ի փոխարեն իրականացվել է 5,
3. հեղինակավոր պարբերականներում Հայաստանի վերաբերյալ գովազդատեղեկատվական հոդվածների պատվիրում՝ առնվազն 10-ի փոխարեն՝ 15-ից ավելի,
4. ճանաչողական այցերի կազմակերպում՝ առնվազն 55 անձի փոխարեն՝ 79 անձի մասնակցությամբ,
5. գովազդատեղեկատվական նյութերի ստեղծում և ձեռքբերում՝ առնվազն 15 000-ի փոխարեն՝ շուրջ 22 000 միավոր,
6. աջակցություն Հայաստանում փառատոնների կազմակերպմանը՝ առնվազն 7-ի փոխարեն իրականացվել է 11 միջոցառում։
Զբոսաշրջության կոմիտեի պահպանման ծախսերը իրականացվում են 1190-11001 «Զբոսաշրջության զարգացման ոլորտում պետական քաղաքականության մշակման և դրա կատարման համակարգման, պետական ծրագրերի պլանավորման, մշակման, իրականացման և մոնիտորինգի (վերահսկման) ծառայություններ» միջոցառման շրջանակներում, որով սահմանվում են նաև կոմիտեի աշխատակիցների աշխատավարձերի և պարգևատրումների ծախսերը։
2025 թվականի պետական բյուջեով Զբոսաշրջության կոմիտեին 4111՝ «Աշխատողների աշխատավարձեր և հավելավճարներ» տնտեսագիտական դասակարգման հոդվածով նախատեսված է 112 921,2 հազ. դրամ, իսկ 4112՝ «Պարգևատրումներ, դրամական խրախուսումներ և հատուկ վճարներ» հոդվածով՝ 21 527,6 հազ. դրամ։
Տարվա ընթացքում իրականացված ներքին վերաբաշխումների արդյունքում 4111 հոդվածի ճշտված պլանը կազմել է 103 921,2 հազ. դրամ, իսկ 4112 հոդվածինը՝ 31 767,6 հազ. դրամ։
Առ 22.12.2025 թ. դրությամբ 4111 հոդվածով վճարվել է 98 310,4 հազ. դրամ՝ հունվար–դեկտեմբեր ամիսների համար, 2,155.3 հազար դրամն ուղղվելու է հարկերի վճարման,  իսկ 4112 հոդվածով՝ 33 406.2 հազ. դրամ։ Կոմիտեի աշխատակիցների աշխատավարձերի, ինչպես նաև հանձնարարականի հիման վրա իրականացված ղեկավար կազմի պարգևատրումների վճարումից հետո մնացած ֆինանսական միջոցները չեն բավարարում կոմիտեի աշխատակիցներին դեկտեմբեր ամսվա պարգևատրումը վճարելու համար։
[bookmark: _GoBack]Հաշվի առնելով վերոգրյալը, ինչպես նաև 2025 թվականի դեկտեմբերի 12-ին Ֆինանսատնտեսական նախարարական կոմիտեի նիստում նույն հարցի վերաբերյալ ներկայացված 30-րդ հարցի քննարկման ընթացքում տրված հանձնարարականը՝ տեղեկացվում է, որ ՀՀ վարչապետի աշխատակազմի 1136-11001 «Ծառայությունների, ծրագրերի համակարգում» միջոցառումից Էկոնոմիկայի նախարարությանը հատկացվում է 7,0 մլն դրամ գումար, որը նախատեսվում է տրամադրել բացառապես որպես պարգևատրում այն աշխատակիցներին, որոնք չեն ընդգրկվել ՀՀ կառավարության 2025 թվականի նոյեմբերի 27-ի N 1712-Լ որոշման հիման վրա պարգևատրում ստացող անձանց կազմում։

3. Կարգավորման նպատակը և բնույթը
Կարգավորման նպատակն է՝ ՀՀ էկոնոմիկայի նախարարության Զբոսաշրջության կոմիտեի աշխատանքի ծավալի էական ավելացման և գործառույթների ընդլայնման պայմաններում ապահովել կոմիտեի աշխատակիցներին 2025 թվականի նոյեմբեր և դեկտեմբեր ամիսների համար պարգևատրման վճարումը՝ դրա համար անհրաժեշտ լրացուցիչ ֆինանսական միջոցների ներգրավման միջոցով։



4.Նախագծի մշակման գործընթացում ներգրավված ինստիտուտները և անձինք.
Սույն նախագիծը մշակվել է ՀՀ էկոնոմիկայի նախարարության կողմից: 

5.ՀՀ պետական բյուջեում ծախսերի և եկամուտների փոփոխությունները

«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում եկամուտների ավելացում կամ նվազեցում չի առաջանա:
6. Ակնկալվող արդյունքը.
Նախագծի ընդունմամբ կապահովվի կոմիտեի աշխատակիցներին 2025 թվականի նոյեմբեր և դեկտեմբեր ամիսների համար պարգևատրման վճարումը:
7.Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
Հայաստանի Հանրապետության կառավարության 2021-2026 թվականների ծրագրի «2 ՏՆՏԵՍՈՒԹՅՈՒՆ» կետի Կառավարության տնտեսական քաղաքականության նպատակների «2.5 Զբոսաշրջություն» բաժնից:


